
   Çулла вăрманăн тĕсĕ симĕс,

Ку тĕс чуна лăплантарать.

«Ăна никам çĕнеймĕ, тивмĕ» —

Эп шухăшлаттăм çак таран.



Сип-симĕс тĕс анчах çухалчĕ

Чылай çĕрте лаптăкĕпех.

Ун вырăнне вăрман хуралчĕ,

Çаралчĕ хытă хăрнипе.



Мĕскер ăна килсе çапайрĕ?

Пин-пинĕн хăрчĕç юмансем,

Вăрманăн симĕс тĕсĕ кайрĕ —

Типсе хуралчĕç йывăçсем.



Çакна курса, ман чун пăлханчĕ,

Хупланчĕ питĕм тĕксĕмпе,

«Хăçан-ши, — терĕм, — начарланчĕ

Çак çутçанталăк вăйĕпе?»



Хĕлле çитсен, пăртак лăплантăм

Шур тĕс çĕре капланăран.

Юрпа шуралчĕ хăрнă лаптăк...

Анчах сывалĕ-ши вăрман?

  